
Z A P I S N I K 
 

sa Druge sjednice Doma naroda Parlamentarne skupštine Bosne i 
Hercegovine, održane 11.01.1999.godine 

 
 

Sjednica je počela u 11.30 sati. 
Sjednicom je predsjedavao gospodin Vladimir Šoljić. 
Nakon što je predsjedavajući  konstatirao da sjednici prisustvuje 13 delegata 
predložio je sljedeći 
 

DNEVNI RED 
 

1. Usvajanje Zapisnika sa Prve sjednice Doma naroda 
2. Razmatranje Prijedloga zakona o izmjenama Zakona o putnim 

ispravama Bosne i Hercegovine 
3. Izbor radnih tijela Doma naroda 
4.  Delegatska  pitanja. 
 
Predloženi dnevni red  jednoglasno je  usvojen. 
 
Ad.1.  Usvajanje Zapisnika sa Prve sjednice Doma naroda 
 
Zapisnik sa Prve sjednice Doma naroda  jednoglasno je  usvojen. 
 
Ad.2. Razmatranje Prijedloga zakona o izmjenama Zakona o putnim  
         ispravama Bosne i Hercegovine 
 
Prijedlog zakona o izmjenama Zakona o putnim ispravama Bosne i 
Hercegovine, bez rasprave, jednoglasno je usvojen. 
 
Ad.3. Izbor radnih tijela Doma naroda 
 

Predsjednici klubova delegata  predložili su za članove radnih tijela 
sljedeće kandidate iz reda svoga naroda: 
 
 Ispred Kluba srpskog naroda predlaženi su sljedeći delegati za članove 
komisija: u Komisiju o ustavnim i pravnim poslovima  Malić Momir i Pajić 



 2

Đoko; u Komisiju o međunarodnim i vanjskim pitanjima: Tošić Momir i Risitić 
Ristan; u Komisiju za vanjsku trgovinu i carine Ljubičić Drago i Tošić Momir; u 
Komisiju o pitanjima finansija i budžeta Pajić Đoko i Malić Momir;  u Komisiju 
o pitanjima ljudskih prava, emigracije, izbjeglica i azila Ristić Ristan i Malić 
Momir; u Komisiju o prometu i komunikacijama Ljubičić Drago i Tošić Momir; u 
Komisiju o administrativnim pitanjima Pajić Đoko i Malić Momir.  
 Ispred kluba bošnjačkog naroda predloženi su sljedeći delegati za 
članove komisija: u Komisiju o ustavnim i pravnim pitanjima Čampara Avdo i 
Ćeman Mirsad; u Komisiju o međunarodnim i vanjskim pitanjima Čampara 
Avdo i Žigić Izet; u Komisiju za vanjsku trgovinu i carine Herceg Mugdin i 
Šarčević Ismet; u Komisiju o pitanjima finansija i budžeta Šarčević Ismet i 
Ćeman Mirsad; u Komisiju o pitanjima ljudskih prava, emigracije, izbjeglica i 
azila Ćeman Mirsad i Žigić Izet; u Komisiju o prometu i komunikacijama 
Šarčević Ismet i Herceg Mugdin; u Komisiju o administrativnim pitanjima 
Čampara Avdo i Žigić Izet. 
 Ispred Kluba hrvatskog naroda predloženi su sljedeći delegati za 
članove komisija: u Komisiju o ustavnim i pravnim pitanjima Vladimir Šoljić i 
Vinko Zorić; u  Komisiju o međunarodnim i vanjskim pitanjima Vinko Zorić i 
Vladimir Šoljić; u Komisiju za vanjsku trgovinu i carine Pero Mađar, a drugi 
član Komisije  kada se izabere peti delegat iz reda hrvatskog naroda u  Dom 
naroda Parlamentarne skupštine; u Komisiju o pitanjima  finansija i budžeta 
Vladimir Šoljić i Vinko Zorić; u Komisiju o pitanjima ljudskih prava, emigracije, 
izbjeglica i azila  Pero Marković, a drugi član Komisije  kada se izabere peti 
delegat iz reda hrvatskog naroda u  Dom naroda Parlamentarne skupštine; u 
Komisiju o prometu i komunikacijama Pero Marković i Pero Mađar; u Komisiju 
o administrativnim pitanjima  Vladimir Šojić i Vinko Zorić i u Verifikacijsku 
komisiju Pero Mađar. 
 

Nakon predloženih imena kandidata Dom naroda je glasao za sve 
kandidate u cjelini i svi su kandidati  jednoglasno izabrani. 
 
Ad.4. Delegatska  pitanja 
 

Mirsad Ćeman  postavio je šest pitanja, te dao dvije inicijative. 
 
Pitanja se odnose na sljedeće: 
1.  Kako je KM kao zvanična valuta BiH prihvaćena u jednom, a kako u 

drugom entitetu i pojedinim dijelovima bilo kojeg entiteta, koji je iznos novca u 
opticaju, te šta Predsjedništvo, Vijeće ministara, odnosno Centralna banka 
poduzimaju i namjeravaju poduzeti da se KM uistinu prihvati na cijelom 
području BiH? 

2. Koliko se izbjeglih i prognanih sa područja Kosova nalazi u BiH, gdje 
su i kako smješteni, te kakav im je status? 

3. Je li Bosna i Hercegovina do sada ostvarila prihode od taksi za 
prelet avionima preko teritorija BiH, te ko raspolaže tim sredstvima i u koju 
svrhu? 

4. Kakvo je trenutno stanje u pogledu plaćanja članskih uloga, odnosno 
članarina BiH u nekim međunarodnim asocijacijama, tj. kolike su neizmirene 
obaveze, kakve su posljedice toga, te što Vijeće ministara odnosno 
Predsjedništvo poduzimaju da se takvo stanje otkloni?  

5. Šta će se poduzeti da se  radnicima koji su usvajanjem nove 
organizacione šeme Vijeća ministara odnosno ministarstava ostali neriješenog 
statusa status riješi u skladnu sa važećim propisima, pa i u slučaju kada bi  
jednom broju od njih morao prestati radni odnos? 

6. Namjerava li Vijeće ministara predložiti izmjenu člana 6. Zakona o 
državljanstvu BiH (“Službeni glasnik BiH” broj 4/97) kako bi se riješio problem 
državljanstva djece rođene izvan BiH, a prije stupanja na snagu Ustava BiH? 

 
Inicijative se odnose na sljedeće: 

 1. Da Komisija o međunarodnim i vanjskim pitanjima Doma naroda  
pripremi prijedlog programa parlamentarne saradnje BiH i drugih država, te ga 
dostavi Parlamentu na raspravu, usvajanje i realizaciju.  

2. Da se svim poslanicima državnog Parlamenta osiguraju službene 
novine oba entiteta kako bi mogli pratiti zakonodavnu aktivnost i u jednom i u 
drugom entitetu 
 

Izet Žigić  postavio je sljedeće pitanje: 
 

 Ko i kako kontrolira pomorsku granicu BiH?  
 Istovremeno je predložio i zaključak da  Dom naroda traži od Federalne 
skupštine oba doma i Skupštine RS da, sa zvaničnim pozivima, pozivaju 
delete Doma naroda  Parlamentarne skupštine na zasjedanja kako bi mogli 
pratiti rad ovih skupština.  

 
Herceg Mugdin  postavio je jedno pitanje i dao dva prijedloga. 
 
1. Zbog čega se nedopustivo dugo kasni s konstituisanjem Vijeća 

ministara? 
2. Da se za delegate  Doma naroda, a i posalnike Predstavničkog 

doma ukoliko nemaju, pripremi jedan  “Vodič kroz institucije vlasti BiH”. 
 3. Da se od delegata Doma naroda i poslanika Predstavničkog doma 
Parlamentarne skupštine BiH, a u cilju obezbjeđenja pune transparentnosti 
javnih fondova, kredita i humanitarnih sredstava, pristupi osnivanju jednog 
zajedničkog radnog tijela Parlamentarne skupštine BiH kako bi radili na 
ovome projektu. 
 

Postavljena pitanja dostavit će se Vijeću ministara, radi davanja 
odgovora. 
 
 Sjednica je završila s radom u 13,00 sati.  
 
 
                                                                               PREDSJEDAVAJUĆI 
                                                                                  DOMA NARODA 
 PARLAMENTARNE SKUPŠTINE BiH 
                                                                              mr.Vladimir Šoljić,s.r. 
 
 


